
AINGERUCHOAK ZERURA 

(NERE ADISKIDE MAITIAREN RAMONCHO-RI) 

Bost urte dira iya 
ziñala etorri 
mundura, aita ta amen 
biotz edergarri; 
zu arki etzintezen 
gose edo egarri, 
lanerako oi ziran 
ayek beti larri. 

Oraiñ aita ta ama 
munduban utzita, 
Zerura igo zera, 
aingeru jantzita; 
Jaunak egiñ zinduben 
zu, ume pollita, 
¡¡berak eramateko 
lorez estalita!! 

Aitacho emen dago 
negarrez, penatzen, 
bizi etzeranikan 
ez du, ez, pentsatzen; 
aspalditikan dago 
pena asko sufritzen... 
zu asiko zerare 
Zerutik laguntzen. 

Zeru, urdiñ zabala, 
aingeru pollitez 
betia dagonikan, 
¡iñork dudarik ez! 
nik, eskatzen diotet 
danari biotzez, 
gaitzetik libratzeko 

gau eta egunez. 

